Мәшхур бабам мешіті

Рухани азығы боп сананың,

Мұрасындай көне көзді дананың,

Мәшхур Жүсіп мешіті бой көтеріп,

Сән беріп тұр ортасында қаламның.

Мұнарасы бойын созып аспанға

Сыр оятып жаңа туар дастанға

Бейне маған деп тұрғандай биіктен

Қаламыңды ал, қане ақыным, жасқанба.

Өзің сынды мен де баба  жыр жазсам,

Өзіңдей боп бұл өмірмен  сырлассам,

Теру үшін мына заман тұнығын

Сіз баспаған асу ассам, қыр ассам.

Батаңды бер, әулие баба балаңа.

Ақылшы бол менің балаң санама.

Жыр бұлақтың бір саласы болып мен,

Нәр берейін туып өскен далама.

Қызылбаев Арман.       

